Постановление Правительства КР от 23 июня 2003 года N 374

КЫРГЫЗ РЕСПУБЛИКАСЫНЫН ӨКМӨТҮНҮН ТОКТОМУ

Бишкек шаары, Өкмөт Үйү, 2003-жылдын 23-июнундагы N 374

Кыргыз Республикасынын Өкмөтүнө караштуу Дүйнөлүк Соода Уюмунун маселелери боюнча ведомстволор аралык комиссия жөнүндө

(КР Өкмөтүнүн 2004-жылдын 11-сентябрындагы N 677, 2006-жылдын 23-августундагы N 607, 2007-жылдын 25-июлундагы N 291 2012-жылдын 17-июлундагы N 501 токтомдорунун редакцияларына ылайык)

Кыргыз Республикасынын Дүйнөлүк Соода Уюмунун алкагындагы иштерин активдештирүү максатында жана ДСУ менен макулдашууларды жана Кыргыз Республикасынын ДСУнун алдындагы милдеттенмелерин аткаруу боюнча министрликтердин, мамлекеттик комитеттердин жана администрациялык ведомстволордун иштерин координациялоо зарылдыгын эске алып Кыргыз Республикасынын Өкмөтү токтом кылат:

1. Кыргыз Республикасынын Өкмөтүнө караштуу Дүйнөлүк Соода Уюмунун маселелери боюнча ведомстволор аралык комиссия тиркемеге ылайык курамда түзүлсүн.

2. Кыргыз Республикасынын министрликтери, мамлекеттик комитеттери, администрациялык ведомстволору жана мамлекеттик комиссиялары Кыргыз Республикасынын тышкы соодалык ишин жөнгө салуучу мыйзамдардын жана ченемдик укуктук актылардын түзүлгөн долбоорлорун Кыргыз Республикасынын Өкмөтүнө караштуу Дүйнөлүк Соода Уюмунун маселелери боюнча ведомстволор аралык комиссия менен милдеттүү түрдө макулдашышсын.

3. Тиркелгендер бекитилсин:

- Кыргыз Республикасынын Өкмөтүнө караштуу Дүйнөлүк Соода Уюмунун маселелери боюнча ведомстволор аралык комиссия жөнүндө жобо;

- Дүйнөлүк Соода Уюму менен макулдашууларды жана Кыргыз Республикасынын ДСУнун алдындагы милдеттенмелерин аткаруу боюнча министрликтердин, мамлекеттик комитеттердин жана администрациялык ведомстволордун жоопкерчиликтерин бөлүштүрүү жөнүндө жобо.

4. Кыргыз Республикасынын Өкмөтүнүн төмөнкү токтомдору күчүн жоготту деп эсептелсин:

- 1999-жылдын 12-октябрындагы N 560 "Министрликтердин, мамлекеттик комитеттердин жана администрациялык ведомстволордун Дүйнөлүк Соода Уюмунун маселелери боюнча иштерин координациялоо боюнча ведомстволор аралык комиссия жөнүндө" токтому;

- 2000-жылдын 31-январындагы N 45 "Техникалык регламенттерди, санитардык жана фитосанитардык чаралардын стандарттарын иштеп чыгуу, кабыл алуу жана колдонуу маселелери боюнча Дүйнөлүк соода уюму менен байланышуу боюнча маалыматтык кызматты түзүү жөнүндө" токтому.

Дүйнөлүк Соода Уюмунун маселелери боюнча Кыргыз Республикасынын Өкмөтүнүн алдындагы ведомстволор аралык комиссиянын
КУРАМЫ

(КР Өкмөтүнүн 2012-жылдын 17-июлундагы N 501 токтомунун редакциясына ылайык)

Кыргыз Республикасынын экономика жана монополияга каршы саясат министри, Ведомстволор аралык комиссиянын төрагасы;

Кыргыз Республикасынын экономика жана монополияга каршы саясат министринин орун басары, Ведомстволор аралык комиссиянын төрагасынын орун басары;

Кыргыз Республикасынын юстиция министринин орун басары;

Кыргыз Республикасынын финансы министринин орун басары;

Кыргыз Республикасынын айыл чарба жана мелиорация министринин орун басары;

Кыргыз Республикасынын транспорт жана коммуникациялар министринин орун басары;

Кыргыз Республикасынын саламаттык сактоо министринин орун басары;

Кыргыз Республикасынын Өкмөтүнө караштуу Мамлекеттик бажы кызматынын төрагасы;

Кыргыз Республикасынын Өкмөтүнө караштуу Интеллектуалдык менчик жана инновациялар мамлекеттик кызматынын төрагасы;

Кыргыз Республикасынын Өкмөтүнө караштуу Курчап турган чөйрөнү коргоо жана токой чарбасы мамлекеттик агенттигинин директору;

Кыргыз Республикасынын Өкмөтүнө караштуу Финансы рыногун жөнгө салуу жана көзөмөлдөө мамлекеттик кызматынын төрагасынын орун басары;

Кыргыз Республикасын Өкмөтүнө караштуу Мамлекеттик салык кызматынын төрагасынын орун басары;

Кыргыз Республикасынын Улуттук статистика комитетинин төрагасынын орун басары (макулдашуу боюнча);

Кыргыз Республикасынын Улуттук банкынын төрагасынын орун басары (макулдашуу боюнча);

Кыргыз Республикасынын Экономика жана монополияга каршы саясат министрлигинин алдындагы Стандартташтыруу жана метрология борборунун директору;

Кыргыз Республикасынын Тышкы иштер министрлигинин Эл аралык экономикалык кызматташтык департаментинин директору;

Кыргыз Республикасынын Экономика жана монополияга каршы саясат министрлигинин соода саясаты башкармалыгынын начальниги, Ведомстволор аралык комиссиянын жооптуу катчысы;

Кыргыз Республикасынын Өкмөтүнө караштуу Интеллектуалдык менчик жана инновациялар мамлекеттик кызматынын укук башкармалыгынын начальниги;

Кыргыз Республикасынын Соода-өнөр жай палатасынын вице-президенти (макулдашуу боюнча);

"Кыргызстандын соода жана кызмат көрсөтүүлөр чөйрөсүндөгү базарлардын, ишканалардын ассоциациясы" коомдук бирикмесинин президенти (макулдашуу боюнча);

Кыргызстан ишкерлер союзунун президенти (макулдашуу боюнча);

"Кыргызстандын директорлор гильдиясы" коомдук бирикмесинин аткаруучу директору (макулдашуу боюнча).

